
Nuummi timmisartoqarfiup allilerneqarneranut atatillugu ASN-imi sulias-
sami allannguummik nalunaarutiginninnerup misissorneqarneranik aalaja-
ngiineq — qamutinut assakaasulinnut ikummatissanik assartuutinut illumik
ikummatissaasivimmik pilersitsineq

ASN-imi suliassap "Nuummi Timmisartogarfimmik allilerineq” ASN-inut nalu-
naarummi' ilanngussaq 3 naapertorlugu allanngortinneqarnissaa pillugu nalu-
naarut, Pinngortitamut Avatangiisinullu Naalakkersuisogarfiup (Naalakkersui-
soqarfik) ulloq 29. aggusti 2025 Greenland Airports A/S-imit tiguaa. Suliassami
allannguummik nalunaarutiginninneq gamutinut assakaasulinnut ikummatissanik
assartuutinut inissiisarfittut illumik ikummatissaasivimmik pilersitsinissamut
tunngavoq.

Tunngaviusoq

Ulloq 1. marsi 2019 Nuummi Timmisartoqarfiup allilerneqarnissaanut ASN Naa-
lakkersuisunit akuerineqarpoq. Tamanna pitinnagu allilerinissamut ASN-imut
nassuiaat suliarineqarpoq, sanaartugassamik pilersaarusiorneq Greenland
Airportsip pilersaarutigisimasaa, tassani aallaavigineqarluni. Timmisartoqarfim-
mik allilerinissamut ingerlaavartumik sukumiisunut sanaartugassamik pilersaaru-
siorneq qamutinut assakaasulinnut Nuummi Timmisartoqarfimmi ikummatissanik
suliarinninnermut atugassanut immikkoortumik illuliortogarnissaanik malitseqar-
poq, ASN-imut Akuersissummi piumasaqaatit naammassiumallugit.

Matumani suliassami allannguutissat tassaapput illumik nutaamik gamutinut assa-
kaasulinnut ikummatissanik assartuutinut inissiivissamik sananissaq. Illu gamutit
assakaasullit iluarsaanneqartarnerinut atorneqassanngilaq, iluarsaassisarneq tim-
misartoqarfiup illuutaani iluarsaassisarfimmi ingerlanneqartassammat. Sulinium-
mi illu ikummatissaasivik illup iluarsaassisarfiup pioreersup kujammut sammi-
suani sananeqassaaq, tassanilu pilersuinerit pisariaqgartut, ruujorit innaallagissallu
aqqutaat, atassuserneqartussatut naatsorsuutigineqarput.

Aalajangiineq
Mumik ikummatissaasivimmik pilersitsinissaq pillugu suliassami allannguut
ASN-imut nalunaarut naapertorlugu ASN-imik pisussaaffeqalersitsinngilag.

Aalajangiinermut tunngavilersuutit

ASN-imi suliassamut "Nuummi Timmisartoqarfimmik allilerineq” atatillugu
qamutinut assakaasulinnut ikummatissanik assartuutinut illumik ikummatissaasi-
vimmik pilersitsinissaq pillugu Greenland Airportsimit suliassami allannguutip
nalunaarutigineqarnera, suliassami allannguutit avatangiisinut sunniutissaasa
naatsorsuutigineqartut nalilersorniarlugit, misissorneqarpoq.

Naalakkersuisogarfiup naliliinermini avatangiisinut tunngatillugu pissutsit makku
immikkut eqqumaffigai:

e Suliassami allannguutinik sanaartorneq ikummatissanik piaarinaatsoor-

nikkut kuuttoortogarsinnaanerata aarlerinaateqarneranik annertunerulersi-
tsisinnaanersoq.

Timmisartoqarfimmi suliassaq sanaartugassaavoq ASN-imi akuerisaasoq,
taamaattumillu suliassami allannguutit ASN-inut maleruagassat naapertorlugit,
suliassami allannguutit imminerminni ASN-imik pisussaaffiliinersut nalilersorne-
qarnissaa siunertaralugu, nalunaarutigineqartussaallutik, takuuk ASN-inut nalu-
naarummi § 5, imm. 2.

Nalunaarutiginninnermi najoqqutassat aammalu avatangiisini nalilersuinerit
tassani ingerlanneqartut tunngavigalugit, ASN-imut nassuiaammi avatangiisinik
nalilersuinernut ataqatigiissillugit, Naalakkersuisoqarfik naliliivoq, suliassami
allannguut avatangiisinut sammisami nunap gaavani imermi aammalu imikoor-
nermi imaluunniit avatangiisini sammisani allani (ilanngullugit naasut uumasullu,
angallannermut tunngasut, isumalluutinik atuineq, nunami mingutsitsineq kiisalu
takuneqarsinnaasunut, nunami pinngortitamilu peqqissartarfinnut tunngasut)
annertuumik avatangiisinut sunniinerluttussaanngitsut.

Suliassami allannguut matuma siuliani allassimasut tunngavigalugit taamaalilluni
annertuumik avatangiisinut sunniinerlunnernik malitseqartussaanngimmat, sulias-
sami allannguut VVM-inut nalunaarut naapertorlugu VVM-imik pisussaaffiliin-
ngilaq.

Tamanut sagqummiussinissaq aamma naammagittalliornissamut ilitsersui-
neq

ASN-inut nalunaarummi §§ 22 aamma 23 naapertorlugit Aalisarnermut, Piniar-
nermut, Nunalerinermut, Imminut Pilersornermut Avatangiisinullu Naalakkersui-
sup aalajangiineq uani www.naalakkersuisut.gl kiisalu tusagassiuutini nuna
tamakkerlugu najukkanilu sagqummersartuni tamanut sagqummiutissavaa.




Aalajangiineq Avatangiisit innarlitsaaliorneqarnerannut inatsimmi? § 60, imm. 1
naapertorlugu, Avatangiisit innarlitsaaliorneqarnerat pillugu Naammagittaalliuu-
teqartarfimmut, ASN-inut nalunaarummi § 33 naapertorlugu Naalakkersuisunit
pilersinneqarsimasumut, naammagittaalliuutiginegarsinnaavoq.

Avatangiisit innarlitsaaliornegarnerannut inatsimmi § 60, imm. 2 naapertorlugu
naammagittaalliorsinnaatitaapput:

o Aalajangiiffigineqartut

« Nunatsinni Nakorsaaneqarfik

« Kinaluunniit suliap qanoq naammassineqarnissaanut nammineq immikkut
annertuumillu soqutigisagartoq

* Peqatigiiffiit suleqatigiiffiillu, malittarisassatik naapertorlugit nunanik
peqqissarfiullutik qasuersaarfiusartunik, avatangiisinik pinngortitamillu
annertuumik soqutigisanik isumagisaqarnissamik siunertaqartut

Naammagittaalliornissamut piffissamut killigitinneqartoq tassaavoq sapaatit
akun-neri arfinillit, ulloq aalajangiinerup Avatangiisit innarlitsaaliorneqar-
nerannut inatsimmi § 60, imm. 3 naapertorlugu nalunaarutigineqareernerata ullua
aallarnerfigalugu naatsorsorneqartumik.

Naammagittaalliuutegarniarnermi tunniussivissaq tassaavoq:

Pinngortitamut Avatangiisinullu Naalakkersuisoqarfik
Imaneq 1A

Postboks 1614

3900 Nuuk

E-mail: pan@nanoq.gl

Naalakkersuisogarfiup tamatuma kingorna naammagittaalliuut, najoqqutassanik
suliami naliliinermi ilaatinneqarsimasunik ilaqartillugu, Avatangiisit innar-
litsaaliorneqarnerat pillugu Naammagittaalliuuteqartarfimmut nassiutissavaa.
Peqatigisaanik suliami naammagittaallivummik tigusaqartoqarsimasoq pillugu
suliami pineqartoq paasissutissiivigineqgassaagq.

Naammagittaalliuuteqartarfiup aalajangiineri allaffissornikkut ogartussamut
allamut suliassanngortinneqarsinnaanngillat, takuuk Avatangiisit innarlitsaalior-
neqarnerannut inatsit § 60, imm. 4.

Avatangiisit innarlitsaaliornegarnerannut inatsimmi § 63, imm. 1 naapertorlugu
tamat naammagittaalliuutaat, Naalakkersuisut allatut aalajangersimanngippata,
piffissami Avatangiisit innarlitsaaliorneqarnerat pillugu Naammagittaalliuute-
qartarfiup naammagittaalliuutinik suliarinniffiani, kinguartitsinermik sunniuteqar-
tussaanngillat.

? Avatangiisit innarlitsaaliorneqgarnissaanik Inatsisartut inatsisaat nr. 9, 22. november 201 1-meersoq



Iluliortiternernik  sanaartornernillu  suliaqarnerit, naammagittaalliornissamut
piffissamut  killigititaasup naannginnerani, aallarteqqusaanngillat, takuuk
Avatangiisit innarlitsaaliorneqarnerannut inatsit § 64, imm. 1.

Aalajangiinerup nalunaarutiginegarnerata kingorna qaammatit 6-it iluanni
aalajangiineq  eqqartuussivinnut  suliakkiissutigineqarsinnaavoq,  takuuk
Avatangiisit innarlitsaaliorneqarnerannut inatsimmi § 65.

